
ஶ்ரீப்³ரஹ்மாக்ரு’தம் ஶ்ரீக³ணேஶஸ்தோத்ரம்

ஶ்ரீ க³ணேஶாய நம: ।
ப்³ரஹ்மோவாச -

ஶம்போ⁴ தவாயம் தநயஸ்த்வமேவாயம் ந ஸம்ஶய: ।
ஸர்வதே³வாக்³ரபூஜ்யோऽயம் ஶேஷே த்வஞ்ச மஹேஶ்வர:॥ 1॥
ஆதா³வந்தே ப⁴வாநேவ பூஜ்யோ தே³வோ மஹேஶ்வர: ।
ஸர்வதே³வக³ணஸ்யாயமதி⁴போऽபூ⁴ந்மஹாபு⁴ஜ:॥ 2॥
ப⁴வதோऽபி க³ணா யே து தேஷாமப்யதி⁴போऽப⁴வத் ।
தஸ்மாத்³க³ணாதி⁴போऽஸ்த்வேஷ க³ஜாஸ்யத்வாத்³க³ஜாநந:॥ 3॥
இந்த்³ரம் ஜித்வா க³ஜம் ஹத்வா ப⁴க்³நத³ந்தம் ஶிரோ யத: ।
நந்தீ³ சாத்³பூ⁴தகர்மாஸௌ த³தௌ³ தேநைகத³ந்தக:॥ 4॥
ஹேரம்ப³இதி நாமாஸ்ய பீ³ஜரூபம் ஸதா³ஸ்து ஹ ।
லம்போ³த³ரஸ்துந்தி³லத்வாந்நாம்நா புத்ரோऽஸ்து தே ஶிவ ॥ 5॥
அஸ்ய ஸ்மரணமாத்ரேண ஸர்வே விக்⁴நா ப⁴யம் யயு: ।
விக்⁴நேஶோऽயமதோ நாம்நா தவ புத்ரோऽஸ்து ஶங்கர ॥ 6॥
யாத்ராயாம் ஸத்க்ரியாரம்பே⁴ ய:ஸ்மரேச்ச க³ணாதி⁴பம் ।
தஸ்ய யாத்ராப²லம் ஸித்³த்⁴யேதா³ரப்³த⁴ஸ்யாந்தத³ர்ஶநம் ॥ 7॥
ஸர்வமங்க³ளகார்யேஷு பூஜநீயோ க³ணாதி⁴ப: ।
க³ணேஶே பூஜிதே தே³வா: பூஜிதா: கார்யஸாத⁴கா:॥ 8॥
இதி ஶ்ரீப்³ரஹ்மாக்ரு’தம் ஶ்ரீக³ணேஶஸ்தோத்ரம் ஸம்பூர்ணம் ।

